
ҮНДЭСНИЙ АЮУЛГҮЙ БАЙДЛЫГ ХАНГАХ 
ҮЙЛ АЖИЛЛАГААНД БАРИМТЛАХ АЙМГИЙН БОДЛОГО
	
Нэг. Нийтлэг үндэслэл

	1.1.Үндэсний аюулгүй байдлыг хангах үйл ажиллагаа нь Монгол Улсын үндэсний язгуур ашиг сонирхлыг хангах гадаад, дотоод таатай нөхцөл байдлыг бүрдүүлэх замаар  Монголын ард түмэн, соёл иргэншил оршин тогтнох, Монгол Улсын тусгаар тогтнол, бүрэн эрхт байдал, нутаг дэвсгэр, хил хязгаарын халдашгүй байдал болон бүрэн бүтэн байдал, үндэсний эв нэгдэл, үндсэн хуульт байгууллын аюулгүй байдал, эдийн засгийн бие даасан байдал, экологийн тэнцвэрт хөгжлийг хангах цогц арга хэмжээ юм.
	1.2.Монгол Улсын үндэсний язгуур ашиг сонирхлыг хамгаалан бэхжүүлэх тал бүрийн баталгааг бий болгоход чиглэсэн төрийн нэгдмэл бодлогын хүрээнд түүнд нийцүүлсэн аймгийн бодлогыг тодорхойлох шаардлага тулгарч байна.	
	1.3.Үндэсний аюулгүй байдлыг хангах аймгийн бодлого нь Монгол Улсын Үндсэн хууль, Үндэсний аюулгүй байдлын тухай хууль тогтоомж, Монгол Улсын Үндэсний аюулгүй байдлын үзэл баримтлалын зорилтыг эрчимжүүлэхэд чиглэсэн зорилт, үйл ажиллагааны нэгдмэл байдлыг хангахад оршино.

Хоёр. Үндэсний аюулгүй байдлын хангах аймгийн бодлогын зорилго, 
баримтлах зарчим
	2.1. Үндэсний аюулгүй байдлыг хангах аймгийн бодлогын зорилго нь Монгол Улсын  үндэсний аюулгүй байдлын үзэл баримтлалыг хангах үйл ажиллагааг нутгийн өөрөө удирдах ёсны зарчимтай уялдуулан хэрэгжүүлэхэд оршино.
	2.2. Нутаг дэвсгэрийн хэмжээнд үндэсний аюулгүй байдлыг хангахад сөргөөр нөлөөлж буй хүчин зүйлүүдийн талаар мэдээ, мэдээлэл солилцох, хор хохирол учруулж болзошгүй үйл ажиллагаанаас урьдчилан сэргийлэх, таслах зогсоох, шалтгаан нөхцөлийг судлан тогтоох, зохих арга хэмжээ авах, шийдвэрлэх зорилтыг хэрэгжүүлнэ.
	2.3. Нутаг дэвсгэрийн хэмжээнд үндэсний аюулгүй байдлыг хангах үйл ажиллагааг төрийн нэгдмэл бодлогод нийцүүлэх, шуурхай, уян хатан байх, харилцан мэдээлэл солилцох, төрийн нууцыг хамгаалах зарчмыг баримтална.

Гурав. Бодлогын баримт бичгийг хэрэгжүүлэх үйл ажиллагаанд 
төрийн болон төрийн бус байгууллага, иргэний оролцоо
	3.1. Нутгийн өөрөө удирдах байгууллага нь нутаг дэвсгэрийн хэмжээнд үндэсний аюулгүй байдлыг хангах асуудлаар бодлого боловсруулах, бодлогын баримт бичигт өөрчлөлт оруулах эсэх асуудлыг шийдвэрлэх, Үндэсний аюулгүй байдлын зөвлөлийг мэдээ мэдээллээр хангах аймгийн ажлын хэсгийн бүрэлдэхүүн, ажиллах журмыг баталж, хэрэгжүүлэх ажлыг зохион байгуулан, хяналт тавих үйл ажиллагааг хэрэгжүүлнэ.
	3.2.Аймаг, сумын Засаг дарга үндэсний аюулгүй байдалд хохирол учруулж болзошгүй үйл ажиллагаанаас урьдчилан сэргийлэх, таслан зогсоох, түүний шалтгаан нөхцөлийг арилгах арга хэмжээ авч, нутаг дэвсгэрт үйл ажиллагаа явуулж буй тусгайлсан чиг үүрэгтэй байгууллагуудад чиглэл өгч, аймгийн Засаг дарга нь Монгол Улсын Үндэсний аюулгүй байдлын зөвлөлд тодорхой асуудлаар санал, хүсэлт хүргүүлж, мэдээ мэдээллээр хангах үндсэн үйл ажиллагааг хэрэгжүүлнэ.
	3.3. Орон нутгийн шүүх эрх мэдлийн байгууллагууд үндэсний аюулгүй байдалд хохирол учруулж болзошгүй гэмт хэргийн шинжтэй нөхцөл байдал үүсэхээс урьдчилан сэргийлэх мэдээ мэдээлэл, санал өгөх үүрэгтэйгээр, Аймгийн Прокурорын газар үндэсний аюулгүй байдлын үзэл баримтлал, үндэсний аюулгүй байдлыг хангах тухай хууль тогтоомжийн хэрэгжилтэд хяналт тавих үүрэгтэйгээр, бусад үүрэг хүлээсэн байгууллагууд өөрийн харьяалах асуудлын мэдээ мэдээллийг үндэсний аюулгүй байдлын зөвлөлийг мэдээллээр хангах аймгийн ажлын хэсэгт тухай бүр хүргүүлж, мэдээлэл солилцох, санал, дүгнэлт гаргах үүрэгтэйгээр тус тус оролцоно. 
	3.4.Төрийн бус байгууллага, аж ахуйн нэгж, иргэн нь үндэсний язгуур эрх ашгаа дээдлэн, хуулиар тогтоосон үүргээ биелүүлэх, төрийн байгууллага, хувь хүний нууцыг задруулахгүй байх үүрэгтэй бөгөөд мөн үндэсний аюулгүй байдалд хор хохирол учруулж болзошгүй асуудлаар төрийн байгууллага, албан тушаалтанд санал, хүсэлт, гомдол гарган шийдвэрлүүлж болно.

Дөрөв. Аймгийн ажлын хэсгийн үйл ажиллагаа, 
удирдлага, зохион байгуулалт
	4.1. Ажлын хэсгийг хуралдуулах үйл ажиллагааг ажлын хэсгийн ахлагчаас чиглэл өгсөнөөр болон бүрэлдэхүүн байгууллагуудын гаргасан саналын дагуу аймгийн Иргэдийн Төлөөлөгчдийн Хурлын ажлын алба, аймгийн Засаг даргын Тамгын газар хамтран хэрэгжүүлнэ. Ажлын хэсгийн гишүүдийн үйл ажиллагааг журмаар нарийвчлан зохицуулна.
	4.2. Ажлын хэсэг нь Үндэсний аюулгүй байдлын зөвлөлийг мэдээ мэдээллээр хангах ажлын хэсгийн бүрэлдэхүүн, ажиллах журмын төсөл боловсруулан эрх бүхий байгууллагаар батлуулах, нэмэлт, өөрчлөлт оруулах эсэх асуудлыг хэлэлцэж, шийдвэрлүүлнэ.
	4.3.Ажлын хэсэг нь ирсэн мэдээ мэдээлэл, тайланг үндэсний аюулгүй байдлын бүрэлдэхүүн хэсгүүдээр ангилж, дүн шинжилгээ хийж, шаардлагатай гэж үзвэл шийдвэрийн төсөл боловсруулж, батлуулах үйл ажиллагааг бүрэлдэхүүн байгууллагад даалгаж, биелэлтийг хангуулна.
	4.4.Ажлын хэсгийн бүрэлдэхүүн байгууллага нь үндэсний аюулгүй байдлыг хангах аймгийн нэгдсэн төлөвлөгөө болон ажлын хэсгийн төлөвлөгөөнд санал тусгуулах, хэрэгжүүлэх, тайлагнах, хуваарийн дагуу ажлын хэсгийн хуралд мэдээлэл бэлтгэн танилцуулах, мэдээллийн үнэн бодит байдлыг хариуцан аймгийн Засаг даргын зөвлөлийн хурал болон аймгийн иргэдийн Төлөөлөгчдийн Хурлын Тэргүүлэгчдийн хуралд танилцуулна. 
	4.5. Аймгийн Засаг даргын Тамгын газрын Цэргийн штаб, орон нутаг дахь Тагнуулын байгууллага нь энэ баримт бичгийн 4.4-д зааснаас гадна үндэсний аюулгүй байдлыг хангах аймгийн бодлогыг хэрэгжүүлэх нэгдсэн төлөвлөгөөг боловсруулах, хэрэгжүүлэх, тайлагнах үйл ажиллагаанд голлох үүрэгтэйгээр оролцож, ажлын хэсэгт мэдээлэл хийх байгууллага болон мэдээллийн агуулгыг тодорхойлж, зохицуулалт хийх, мөн өөрсдийн үйл ажиллагааны чиглэлээр авч хэрэгжүүлэх яаралтай асуудлыг аймгийн удирдлагуудад танилцуулж, шийдвэрлүүлэх зэрэг бусад шаардлагатай арга хэмжээг авч ажиллана.
	4.6. Аймгийн Засаг даргын Тамгын газрын бодлогын хэлтэс нь /хууль, эрх зүйн асуудал хариуцсан/ энэ баримт бичгийн 4.5-д заасны дагуу гарсан шийдвэр болон энэ чиглэлээр бүртгэл хөтөлж, мэдээллийн сан бүрдүүлэх, шаардлагатай нөхцөлд холбогдох байгууллагуудад хүргүүлж, биелэлтийг хангуулах, үндэсний аюулгүй байдлыг хангах аймгийн нэгдсэн төлөвлөгөө болон ажлын хэсгийн төлөвлөгөөг эцэслэн батлуулах, бүрэлдэхүүн байгууллагуудад хүргүүлэх, хэрэгжилтийг хангуулах, байгууллагуудаас ирүүлсэн мэдээ мэдээллийг нэгтгэн боловсруулж, ажлын хэсгийн ахлагчид танилцуулан Монгол Улсын үндэсний аюулгүй байдлын зөвлөлд хүргүүлэх зэрэг бусад удирдлага, зохион байгуулалтын арга хэмжээг авч ажиллана.  
	4.7.Аймгийн иргэдийн Төлөөлөгчдийн Хурлын ажлын алба, аймгийн Засаг даргын бусад бодлогын хэлтсүүд үндэсний аюулгүй байдлын үзэл баримтлалын хүрээнд харьяалах салбар, эрхлэх асуудлын мэдээ тайланг нэгтгэн, журамд заасан хугацаанд хууль, эрх зүйн асуудал эрхлэх нэгжид гарган өгч, мэдээллийн үнэн бодит байдлыг хариуцан аймгийн Засаг даргын зөвлөлийн хурал болон аймгийн иргэдийн Төлөөлөгчдийн Хурлын Тэргүүлэгчдийн хуралд мэдээлнэ.
	4.8. Бүрэлдэхүүн байгууллагууд нь үйл ажиллагааны явцад онцгой анхаарал татсан мэдээлэлд дүн шинжилгээ хийж, шийдвэр гаргах шаардлагатай гэж үзвэл аймгийн удирдлагуудад танилцуулан, хамтран ажиллах ажлын хэсэг байгуулан, зохих ажиллагаа явуулж болно. 

Тав. Үндэсний аюулгүй байдлыг хангах аймгийн бодлогын 

5.1. Оршин тогтнохуйн аюулгүй байдлын хүрээнд:
	5.1.1. Төрийн болон орон нутгийн эрх мэдлийг Үндсэн хуулийн бус аргаар авахыг завдсан аливаа оролдлого, үйл ажиллагаа, хууль тогтоомж зөрчсөн, гажуудуулсны улмаас ард иргэдийн бухимдал үүссэн болон үүсч болох нөхцөл байдал бий болж болзошгүй үед хууль, хүчний байгууллагуудын оролцоотойгоор таслан зогсоох арга хэмжээг авч хэрэгжүүлнэ.
	5.1.2. Аймгийн эдийн засаг, нийгмийн салбарын тогтвортой хөгжлийг хангахад гадаад харилцаа, хамтын ажиллагааны үр нөлөөг нэмэгдүүлэх зорилгоор аймаг гадаад харилцаанд баримтлах бодлого боловсруулж, түүний зохион байгуулалт, үйл ажиллагааны чиглэлийг зохицуулах гадаад харилцааны зөвлөлтэй байна. 
	5.1.3. Орон нутгийн өөрөө удирдах болон төр, захиргааны байгууллага бүр төрийн гадаад бодлого нэгдмэл байх, гадаад харилцаанд үндэсний ашиг сонирхлыг дээдлэх зарчмыг тууштай хэрэгжүүлж, гадаад харилцааны асуудлаар дээд шатны байгууллагаас зөвшөөрөл авч, үйл ажиллагаа, үр дүнгээ тайлагнадаг байна. 
	5.1.4. Төрийн батлан хамгаалах бодлого, үйл ажиллагааг бүх шатны төр, захиргааны байгууллага, иргэд сурталчлах, иргэнд эх оронч үзэл хүмүүжил төлөвшүүлэх ажлыг тогтмол зохион байгуулна. 
5.1.5. Аймаг болон сумдын орон нутгийн хамгаалалтын төлөвлөгөөний дагуу томилгоот нэгжүүдийг байгуулж, иргэдийг орон нутгийн хамгаалалтын үйл ажиллагаанд  сургаж бэлтгэнэ. 
	5.1.6. НҮБ-ын энхийг дэмжих болон олон улсын бусад цэргийн ажиллагаанд аймгийн нутаг дэвсгэрт байрлах төрийн цэргийн болон хууль хүчний байгууллагын бие бүрэлдэхүүний оролцоог хангах, тэдний мэргэжлийн ур чадварыг иргэдийн аюулгүй байдлыг хангахад чиглүүлнэ.
5.1.7. Аймгийн газар зохион байгуулалтын ерөнхий төлөвлөгөөг тогтоосон хугацаа бүрт шинэчлэн боловсруулж, батлуулна. 
5.1.8. Аймгийн нийт нутаг дэвсгэрийн хэмжээнд ойн сангийн газар болон улсын тусгай тусгай хэрэгцээний газрын эзлэх хувийг нэмэгдүүлэх чиглэл баримтална. 
	5.1.9.Аймаг, сум болон хил залгаа бусад аймаг, сумдын хоорондын хилийн цэсийн маргаантай асуудлыг мэргэжлийн байгууллагуудаар шийдвэрлүүлэх, хилийн нарийвчилсан цэсийг нутгийн иргэдэд таниулах ажлыг зохион байгуулна. 
	
5.2. Нийгэм-төрийн байгууллын аюулгүй байдлын хүрээнд:
	 5.2.1. Улс төрийн сонгууль хараат бусаар, хэвийн явагдах нөхцөлийг хангах, гарч буй сөрөг үзэгдэлд хариу арга хэмжээ авч ажиллана.
5.2.2. Нутгийн өөрөө удирдах ёсны болон гүйцэтгэх, шүүх эрх мэдлийн байгууллагын харилцан ажиллагаа, хяналт-тэнцлийг хангах, түүнд гарч байгаа аливаа сөрөг үзэгдлийг таслан зогсоох үйл ажиллагааг хэрэгжүүлнэ.
5.2.3. Орон нутгийн өөрөө удирдах болон төр, захиргааны байгууллага иргэдэд ил тод, хариуцлагатай үйлчилж байгаа байдал, гарч байгаа сөрөг үзэгдэл, цахим засаглалын хүртээмжтэй байдал, кибер аюулгүй байдлын орчныг бүрдүүлэхэд анхаарч ажиллана.
5.2.4. Нутаг дэвсгэрийн хэмжээнд Авлига, ашиг сонирхлын зөрчлөөс урьдчилан сэргийлэх, соён гэгээрүүлэх үйл ажиллагааг төрийн бүх шатны байгууллага болон хувийн хэвшлийн аж ахуйн нэгжийн хүрээнд тэдний оролцоотойгоор эрчимжүүлж, авлигыг үл тэвчих үзлийг төлөвшүүлнэ. 
5.2.5. Гадаадын иргэд, харьяалалгүй этгээдийн орон нутаг дахь бүртгэл, хяналтын чиглэлээр хийгдэж байгаа ажил, гарч буй сөрөг үзэгдэл, гадаадын иргэдтэй гэр бүл бологчдын мэдээлэл, тандалт судалгаанд тухай бүр үнэлэлт өгч, зохих арга хэмжээг авч хэрэгжүүлнэ. 
5.2.6. Хоёрдмол харьяаллын асуудлаар судалгаа хийх, санал боловсруулан холбогдох дээд шатны байгууллагад танилцуулна.
5.2.7. Сургуулийн өмнөх боловсролын байгууллага болон Ерөнхий боловсролын сургуульд хамран суралцагчдын тоог нэмэгдүүлэх, хүүхэд багачуудыг амар тайван, аюулгүй нөхцөлд сурч, хүмүүжих орчин нөхцөлийг бүрдүүлнэ. 
	
5.3. Иргэдийн эрх, эрх чөлөөний аюулгүй байдлын хүрээнд:
5.3.1. Иргэдийг үндэс угсаа, шашин шүтлэг, үзэл бодлоор ялгаварлан гадуурхах, хүний эрх, эрх чөлөөг зөрчсөн аливаа үйлдэлтэй тэмцэж, таслан зогсоох арга хэмжээ авч, орон нутагт сахилга хариуцлага, дэг журам суларч эмх замбараагүй байдал үүсэхээс урьдчилан сэргийлнэ.
5.3.2. Уламжлалт Бурханы шашин, буддын соёл, сүм хийдийн үйл ажиллагааг нийгмийн оюун санааг гэгээрүүлэх, үндэсний эв нэгдлийг бэхжүүлэх, нутаг дэвсгэрт үйл ажиллагаа явуулж буй шашны урсгал, хурал цуглааны үйл ажиллагаанд хяналт тавьж ажиллана.
5.3.3. Гэмт хэрэг, зөрчлөөс урьдчилан сэргийлэх хууль тогтоомжийн хүрээнд нутаг дэвсгэрийн хэмжээнд гэмт хэргээс урьдчилан сэргийлэх ажлыг зохицуулах, нийгмийн дэг журмыг бэхжүүлэх, энэ чиглэлээр төрийн болон төрийн бус байгууллага, иргэдийн оролцоог нэмэгдүүлж, уялдаа холбоог хангана.
5.3.4.Гэр бүлийн хүчирхийллийн эсрэг гэмт хэргийн илрүүлэлтэд анхаарч, хүн худалдаалах, хүүхэд, эмэгтэйчүүдийг бэлгийн мөлжлөгийн зорилгоор ашиглах  гэмт хэргээс урьдчилан сэргийлж ажиллана.
5.4. Эдийн засгийн аюулгүй байдлын хүрээнд:
	5.4.1. Өөрийгөө тэтгэх эдийн засгийн чадавх, өрсөлдөх чадавх бүхий салбарыг нутаг дэвсгэрийн хэмжээнд түлхүү хөгжүүлэх, дэмжих, эдийн засгийн үр ашгийн тухай бусад тулгамдсан асуудал, орон нутаг дахь гадаадын хөрөнгө оруулалтын байдал, нийт хөрөнгө оруулалтад үндэсний хөрөнгө оруулагчдын эзлэх хувь хэмжээ, тэднийг дэмжих чиглэл барьж ажиллана.
	5.4.2. Аймгийн нийт иргэд, өрх гэр бүлийн амьдралын үндсэн хэрэгцээ хангагдаж байгаа эсэх, тэдний ажлын байрны хангалт, орлогын эх үүсвэрийг нэмэгдүүлэх, ядуурлыг бууруулах асуудлыг чиглэл болгон ажиллана.
	5.4.3.	Иргэн бүрийг орлогын эх үүсвэрээс тодорхой хувийг хадгаламж хэлбэрээр мөнгөн хуримтлал бий болгох сонирхлыг нэмэгдүүлэх, ашиг тусыг ойлгуулах, мөнгө, санхүүг хэрхэн зөв удирдаж сурах талаар ерөнхий боловсролын сургуулийн хичээлийн хөтөлбөрт оруулах зохицуулалтыг хамтран хэрэгжүүлж ажиллана.
	5.4.4. Аймгийн хэмжээнд атаршсан талбайг үр тариа, жимс, жимсгэнэ, малын тэжээл тариалах чиглэлээр эдийн засгийн эргэлтэд оруулна.
	5.4.5. Аймагт үйл ажиллагаа явуулж буй санхүүгийн байгууллагын тайлан мэдээ, үйл ажиллагааг ил тод болгож, санхүүгийн сахилга бат, татварын тогтолцоо хэрхэн хангаж байгаад  үнэлэлт, дүгнэлт өгөх, мэдээллийн нэгдсэн сантай болно.
	5.4.6. Жуулчдыг өөрийн аймгийн нутгаар аялуулах болон дамжин өнгөрүүлэх маршрутыг зохион байгуулах, хөгжүүлэх бодлого баримтална. 
	5.4.7. Эдийн засаг, санхүүгийн зөрчил, гэмт хэргээс урьдчилан сэргийлэх, илрүүлэх ажлын явц байдал, орон нутгийн хөрөнгө оруулалт, худалдаанд гадаад, дотоодын хууль бус улс төр, бизнесийн ашиг сонирхлын сөргөлдөөнийг гаргуулахгүй байх, урьдчилан сэргийлэхэд үйл ажиллагаагаа чиглүүлнэ. 
	
5.5. Шинжлэх ухаан, технологийн аюулгүй байдлын хүрээнд:
	5.5.1.Аймгийн боловсролын салбар дахь олон улсын стандартын хэрэгжилт, их дээд сургууль, Ерөнхий боловсролын байгууллагын уялдаа холбоог сайжруулах, хүний хөгжлийг дээшлүүлэх үндэсний эрх ашгийн хүрээнд хийгдэж байгаа ажлыг эрчимжүүлнэ.
         5.5.2. Шинжлэх ухааны гаж туршилт, технологийн ололт амжилтыг гуйвуулан нийгмийн сэтгэл зүй, тогтвортой байдал, хүүхэд өсвөр үе, хувь хүний хөгжилд хөндлөнгөөс сөрөг нөлөөлж байгаа оролдлогын шинж тэмдгийг судлан, түүнийг хязгаарлах арга хэмжээг авч хэрэгжүүлнэ.
5.5.3.Шинжлэх ухааны шинжилгээ, судалгаа, инновацийг стратегийн ач холбогдолтой салбаруудад төвлөрүүлж, өрсөлдөх чадавхийг нэмэгдүүлэхэд анхаарч ажиллана.
	5.5.4.Орон нутагт мэдээлэл, харилцаа холбооны технологийг нэвтрүүлэхэд дэмжлэг үзүүлнэ.
	
5.6. Мэдээллийн аюулгүй байдлын хүрээнд:
5.6.1.Орон нутагт үйл ажиллагаа явуулж буй хэвлэл мэдээллийн хэрэгсэлүүд нь үндэсний аюулгүй байдалд харшилсан үйл ажиллагаа явуулахаас сэргийлэх, нийтлэлийн бодлого нь үндэсний үнэт зүйлийг дэмжих, сурталчилахад чиглүүлэн ажиллана.
5.6.2. Орон нутагт төрийн байгууллагуудын мэдээлэл, мэдээллийн сүлжээний аюулгүй байдлын нөхцөл байдал, эрсдэлийн үнэлгээ хийж, шаардлагатай арга хэмжээ авч ажиллана.
5.6.3. Төрийн байгууллагын мэдээллийн сан, түүний хамгаалалт, кибер орчин дахь гэмт хэрэг, мэдээллийн дэд бүтцэд хууль бусаар нөлөөлөх шинж байдал, урьдчилан сэргийлэх арга хэмжээ хэрэгжүүлж ажиллана.
5.6.4. Цахим хэлбэрээр төрийн үйлчилгээ үзүүлж буй байдал, мэдээллийн бүрэн бүтэн байдлыг хангахын тулд тоон гарын үсэгний аюулгүй байдал, цахим хуудасны эмзэг байдлыг бууруулах, хортой кодоос хамгаалах, мэдээлэл харилцааны холбооны өөрчлөлтийн удирдлагыг нэвтрүүлэх замаар дэд бүтэц, харилцаа холбоо, дамжуулалт, хандалтын нууцлал, хамгаалалтыг бүрдүүлнэ.
5.6.5.Аймгийн харилцаа холбооны шугам дахь эмзэг байдал, өгөгдөл солилцооны хамгаалагдсан дэд бүтэц, утасгүй холбооны аюулгүй байдлын нөхцөл байдлыг сайжруулахад анхаарч ажиллана.
5.6.6. Мэдээллийн аюулгүй байдалд тулгамдаж буй асуудал, эрсдэлийн талаар орон нутгийн удирдлага, иргэдийг үнэн, зөв мэдээллээр хангана.

5.7. Соёл иргэншлийн аюулгүй байдлын хүрээнд:
	5.7.1.Монголын түүх, хэл, соёл, шашин, зан заншил, төв халхын биет болон биет бус өв, нутгийн онцлогтой  язгуур өвийг хамгаалах, өвлөн уламжлуулах, бахархах үзэлд төлөвшүүлэх, сурталчлан түгээн дэлгэрүүлэх бодлого, үйл ажиллагааг хэрэгжүүлнэ.
5.7.2.Монгол хэл, бичгийн соёлоо хамгаалан хөгжүүлж, уламжлалт монгол бичгийн сургалт сурталчилгааг өргөжүүлж, монгол бичгийн хэрэглээг нэмэгдүүлэх ажлыг үе шаттай зохион байгуулна. 
5.7.3.Хүүхэд, залуучууд, иргэдэд ардын уламжлалт, арга ухаан, ёс, зан заншлаа танин мэдэж уламжлан өвлөх ажлын зохион байгуулах, түүгээр дамжуулан эх оронч үндэсний үзлийг төлөвшүүлэх ажлыг нийгэм, гэр бүл, боловсролын тогтолцоогоор дамжуулан хэрэгжүүлнэ.
5.7.4.Үндэсний ёс заншил, соёл урлагийн нэртэй төлөөлөгчид, ардын авьяастнуудын уйгагүй хөдөлмөр, зүтгэлийг үнэлэх, алдаршуулах, эрдэм авьяасыг нь өвлөн уламжлуулах, тэднийг дэмжих, урамшуулах тодорхой арга хэмжээг  авч хэрэгжүүлнэ.
5.7.5. Соёлын чиглэлээр ЮНЕСКО-ийн конвециудад нэгдсэн улс орнуудтай соёлын олон төрөл зүйлээр харилцаа холбоог өргөжүүлэх, дипломат төлөөллөөр дамжуулан түүх, төв халхын болон нутгийн онцлогтой өв соёлыг Олон улс, дэлхий дахинаа сурталчлах ажлыг хэрэгжүүлнэ.

5.8. Хүн ам, удмын сангийн аюулгүй хүрээнд:
	5.8.1.Аймгийн иргэдийн амьдралын чанарт сөргөөр нөлөөлж буй хүчин зүйлсийг бууруулах замаар хүний өсөлт, хөгжлийг дэмжинэ.
	5.8.2. Цус ойртолтын хор уршиг, үр дагаварыг ойлгуулах, удам угсаагаа таньж мэдэх, монгол удмын сангаа цэвэр ариун байлгах соёл, соён гэгээрүүлэх ажлыг эрчимжүүлнэ.
	5.8.3.Угийн бичиг хөтлөхийн ач холбогдлыг сурталчлан таниулах ажлыг эрчимжүүлэх, өрх бүрээр угийн бичгийг хөтүүлэх үйл ажиллагааг далайцтай зохион байгуулна.
5.8.4. Эрүүл аж төрөх ёсыг хэвшүүлэх, иргэний эрүүл мэндийн боловсролыг дээшлүүлэх ажлыг бүх шатны боловсролын байгууллага, хэвлэл мэдээллээр дамжуулан хэрэгжүүлнэ.
5.8.5. Нийтийн биеийн тамир, спортоор хичээллэх, бие бялдраа чийрэгжүүлэх орчин, нөхцөлийг хүүхэд, залуучууд, иргэн бүрт хүртээмжтэй хэлбэрээр хөгжүүлнэ.
5.8.6. Хүн амын дунд хоол тэжээлийн зохистой хэрэглээг төлөвшүүлж, зонхилох халдварт бус өвчнөөс сэргийлэн бичил тэжээлийн дутлыг бууруулна.
5.8.7. 18-25 насны залуучуудыг өсвөр насны үед өвчлөлийг нь илрүүлэх,  эрүүлжүүлэх арга хэмжээг тусгай хөтөлбөр, төлөвлөгөөгөөр зохион байгуулна.
5.8.8. Өргөн тархалттай, шинэ болон сэргэж байгаа халдварт өвчний тандалт судалгааг өргөжүүлж, халдварыг эрт илрүүлэх, тархалтаас сэргийлэх арга хэмжээ авна.
5.8.9. Хорт хавдар болон бусад зонхилон тохиолдох халдварт бус өвчнийг эрт илрүүлэх, оношлох, эмчлэх, осол гэмтэл, мэргэжлээс шалтгаалах өвчлөлийг бууруулах арга хэмжээ авч, хүн амын дундаж наслалтыг нэмэгдүүлнэ.
5.8.10. Эх нялхсын эндэгдлийг бууруулах, төрөлхийн хөгжлийн гажгийг эрт оношлох арга хэмжээг орон нутагт хэрэгжүүлнэ.

5.9. Хүрээлэн байгаа орчны аюулгүй байдлын хүрээнд:
5.9.1. Усны нөөцийн хомсдлоос сэргийлэх чиглэлээр:
5.9.1.1.Усны нөөцийн хомсдлоос хамгаалах, ус хураах талбай, гол горхи булаг, шандны эхийг хамгаалах, мод бут тарих, голын урсац бүрэлдэх эхийг улс, орон нутгийн тусгай хамгаалалтад авах замаар байгалийн усны нөөцийг хамгаалж, нөхөн сэргээгдэх нөхцөлийг сайжруулна.
5.9.1.2.Төв суурин газрын ундны усны хангамж, чанарт шинжилгээт хяналт хийж, хүн амыг эрүүл ахуйн шаардлага хангасан ундны усаар хангах ажлыг үе шаттай хэрэгжүүлнэ.  
5.9.1.3.Усны менежментийн төлөвлөгөө боловсруулах, усны хэмнэлттэй хэрэглээ, технологийг нэвтрүүлэх, хүнсний бус үйлдвэрлэлийн салбарт цэвэр усны ашиглалт, хэрэглээг хязгаарлах, хаягдал усыг дэвшилтэт технологиор цэвэршүүлэх, саарал усыг дахин ашиглахыг бодлогоор дэмжинэ.
5.9.2. Уул уурхай, ашигт малтмалын талаар:
5.9.2.1.Уул уурхайн олборлолтын улмаас эвдэрсэн талбайн хэмжилт, тооллогыг хийх, нөхөн сэргээлт хийгдээгүй орхигдсон талбайн эзэн холбогдогчийг тогтоох, нөхөн сэргээх арга хэмжээг үе шаттай хэрэгжүүлнэ.
5.9.2.2.Түгээмэл тархацтай ашигт малтмалын хайгуул олборлолтыг дэмжиж, барилгын материалын үйлдвэрлэлийг нэмэгдүүлэх замаар чанар, стандартын шаардлага хангасан материалаар барилга угсралтын ажлыг гүйцэтгүүлнэ.
5.9.3.Уур амьсгалын өөрчлөлт, газрын доройтлын үр дагаврыг бууруулах чиглэлээр:
5.9.3.1.Бэлчээрийн нөөц газрыг орон нутгийн тусгай хамгаалалтад авч, хөрс болон ургамал өөрөө нөхөн төлжих боломжийг бүрдүүлнэ.
5.9.3.2. Бэлчээрийн мал аж ахуйд шинжлэх ухаан, технологийн ололтыг нэвтрүүлэх, уламжлалт мал маллагааны арга барилыг сэргээх, экосистемийн өөрчлөлтөд дасан зохицсон хэв маяг бүхий аж ахуй эрхлэх арга барилыг сургах, нэвтрүүлэх чиглэлээр төсөл, хөтөлбөр хэрэгжүүлж, олон нийтэд хүргэх сургалт, сурталчилгаа гхүртээмжтэй болгоно.
5.9.3.3. Байгаль орчны боловсролыг олон нийтэд системтэйгээр олгож,байгаль орчноо хайрлан хамгаалж ирсэн ардын болон шашны зан уламжлалыг түгээн дэлгэрүүлэх ажлыг дэмжигч байгууллагуудын тусламжтайгаар хэрэгжүүлнэ.
5.9.4. Биологийн олон янз байдлыг хадгалах, нөөцийн хомсдлоос сэргийлэх чиглэлээр:
5.9.4.1.Нутгийн иргэдэд түшиглэсэн байгаль хамгаалах тогтолцоог дэмжиж, газар нутгийг иргэдийн нөхөрлөлд гэрээгээр эзэмшүүлэх, хамгаалагдсан талбайн хэмжээг нэмэгдүүлэх, байгаль орчны эсрэг гэмт, хэрэг зөрчлийн тоог бууруулна.
5.9.4.2. Биологийн төрөл зүйлийн нөөцийн судалгаанд үндэслэн элбэг ургамал, амьтны байгалийн хэвийн өсөлт, үржлийг алдагдуулахгүйгээр зохистой ашиглах, экологийн цэвэр бүтээгдэхүүний үйлдвэрлэлийг хуулийн хүрээнд дэмжинэ.
5.9.4.3 Байгаль орчныг хамгаалах талаар бодлогын чанартай шийдвэр гаргах, үйл ажиллагааг төлөвлөх, хэрэгжүүлэхэд олон нийт, иргэний нийгмийн байгууллага, хувийн хэвшил, ялангуяа нутгийн иргэдийг түлхүү татан оролцуулах зарчим баримтална.
5.9.5. Хүрээлэн байгаа орчны бохирдлыг бууруулах чиглэлээр:
5.9.5.1.Орчны чанарын хяналт-шинжилгээний лабораторийн хүчин чадлыг нэмэгдүүлж, химийн хорт бодис, агаар бохирдуулагчийн эх үүсвэрийн тооллогыг жил бүр хийж, мэдээллийн санд баяжилт хийнэ.
5.9.5.2. Аюултай хог хаягдлын менежментийг боловсронгуй болгож хортой, аюултай хог хаягдал түр хадгалах стандартын шаардлага хангасан агуулахтай болно.
5.9.5.3. Сайжруулсан шахмал түлшийг гэр хорооллын айл өрхийн хэрэглээнд нэвтрүүлж агаарын бохирдлыг бууруулна.
5.10. Хүнсний аюулгүй байдлын хүрээнд:
5.10.1. Хүнсний хангамжийг нэмэгдүүлэх, баталгаат байдлыг хангах, гол нэрийн хүнсний бүтээгдэхүүнээр хүн амыг хангах нөхцөлийг бүрдүүлнэ.
5.10.2. Үр, бордоо, төрөлжсөн зоорь, 3 улирлын хүлэмжийн аж ахуйг нэмэгдүүлэх замаар үр тариа, төмс, хүнсний ногооны тариалалтыг дэмжих, нөөшлөх, даршлах, хатаах технологи нэвтрүүлж улирлын чанартай илүүдэл, үнийн хөөрөгдлөөс сэргийлж хангамжийг нэмэгдүүлнэ.
5.10.3. Дайвар бүтээгдэхүүн боловсруулах үйлдвэр байгуулахад дэмжлэг үзүүлэн мах, махан бүтээгдэхүүний хангамжийг орон нутгийн үйлдвэрлэлээр бүрэн хангана.
5.10.4. Орон нутгийн хүнсний түүхий эд, бүтээгдэхүүний чанар, аюулгүй байдалд хяналт тавих, гарал үүслийг баталгаажуулна.
5.10.6. Үр тарианы нутагшмал сортыг хамгаалах, төмс, хүнсний ногооны мөрдөн мөшгих тогтолцоог бий болгох, ургамал хамгааллын хяналтыг сайжруулна.
5.10.7. Мал эмнэлгийн тогтолцоог орон нутгийн онцлогт тохируулан бэхжүүлэх, малын эмийн зохистой хэрэглээ, эмийн худалдаанд хяналт тавих, мал эрүүлжүүлэх технологийн процессийг чанд мөрдөх, малчид, мал бүхий иргэдэд соён гэгээрүүлэх ажлыг тогтмол зохион байгуулах, хариуцлагажуулна. 
5.10.8. Хүнсний бүтээгдэхүүнийг зориулалтын саванд хадгалах, тээвэрлэх, худалдаалах, хаяг, шошгийн стандартыг мөрдүүлэхэд хяналт тавьж ажиллана. 
5.10.9. Албан байгууллагын цайны газар болон нийтийн хоолны газруудад хуванцар шанага, сав, суулга хэрэглэхийг хориглох, айл өрхүүдэд дээрх савны хор хөнөөлийг таниулах, хүүхэд, эмэгтэйчүүдэд хандсан нөлөөллийн арга хэмжээг бүхий л төрлөөр зохион байгуулах, үр дүнг тооцно. 
5.10.10. Генийн инженерчлэлийн үр дүнд бий болсон хувиргасан амьд организм буюу генийн өөрчлөлттэй импортын бүтээгдэхүүний хэрэглээг багасгах талаар ерөнхий боловсролын сургууль, сургуулийн өмнөх боловсролын байгууллагаар дамжуулан нөлөөллийн арга хэмжээг тогтмол зохион байгуулах арга хэмжээг авч хэрэгжүүлнэ. 
-оОо-
